
Masada 
TXILLARDEGI / Hizkuntzalari eta idazlea 

Numantzia zaharra ez zegoen 
Hego Euskal Herritik oso 
urrun. Iberiar hiriburuak 9 hi-
labetez eutsi zion erromata-
rren setiaketari. Gosetearen 
latzak horretaraturik, erren-
ditu nahi ez, eta elkar janez 
iraun zuten azkeneko as-
teetan. Soria inguruan, Ga-
rrain, daude holokausto haren aztarnak. 

Handik bi mendetara, eta Mediterraneoko 
beste muturrean, Masadan, Palestinan, zazpi 
urtez eutsi zioten judutarrek erromatarren setia-
ketari. Han ere, okupazioko Armada erromata-
rrak itota, errenditu nahi ez; eta gehien ge-
hienek hil egin zuten elkar. 

Aspaldiko kontuak omen dira jokabide ho-
riek. Baina gizona ez da funtsean erruz aldatu: 
Neolitikoan ere bazegoen hildakoen gurtza; eta 
emakumeek zintzilikarioz eta kolorez apaintzen 
zuten beren burua. 

Masada eta Numantzia ez daude urrun, be-
harbada; eta itxurek iradokitzen dutenaz bestal-
dera oso. 

Herri bat setiatzen denean, osoki inguratzen 
denean, eta kolpatzen, eta zauritzen, eta desa-
gertzera kondenatzen, oso posible dira Numan-
tzia eta Masada. Horra hor Txetxeniaren matxi-
nada «numantziarra». 

Herriak ez dira aisa hiltzen. 
Hau ez omen da Masada, eta ez Grozni. 

«Los vascos tienen derecho o ser españoles, en 
el escrupuloso respeto a sus peculiaridades. La 
normalización particularista como buenos es-
pañoles». La liquidación al son del chistu, con 
«ch». 

Euskal herritar askok ontzat ematen du etor-
kizun hori. Badakigu. Aski da bi Gobernu «au-
tonomo»etara begiratzea. Nafarroan eta Araban 
nazio hizkuntzari buruz aste hauetantxe ikusi 
dugunak garbi erakusten du. 

Baina beste askok, Numantzia eta Masada 
arima-zolan senditzen dituztenek, hain zuzen, 
ez dute amore eman, eta ez emango. 

Baina Viriato famatua, saldukeriaz eta sos-
presaz hil omen zuten bere herrikideek. 


